
KUALA LUMPUR 4 Jun - Agensi Harga Bon Malaysia (BPAM) dan Agensi Harga Bon Indonesia (IBPA) baru-
baru ini memeterai perjanjian kerjasama untuk berkongsi data pasaran untuk pasaran bon ringgit dan rupiah. 

Ini merupakan pertama kali kerjasama sedemikian dilaksanakan dan bertujuan untuk mempromosi pasaran bon 
domestik kedua-dua negara sejajar dengan aspirasi Inisiatif Pasaran Bon ASEAN (ABMI). 

BPAM dan IBPA juga sedang berbincang mengenai perjanjian yang sama dengan Persatuan Pasaran Bon Thai 
(ThaiBMA). 

Langkah pertama ini merupakan asas utama untuk lebih banyak kerjasama masa hadapan. 

Apabila selesai ia akan menyediakan maklumat pasaran bon tiga negara yang akan membantu memantau lebih 
banyak aktiviti melepasi sempadan di rantau ASEAN dengan harapan berkembang ke negara-negara jiran. 

